
ՈՐՈՇՈՒՄ

«__» _________ի 2015 թ. N_____ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

  «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, «Հանրային ծառայության մասին» Հայաստանի Հանրապետության օրենքի 26-րդ հոդվածի 3-րդ մասին և «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 26-րդ հոդվածի 1-ին մասին համապատասխան`  Հայաuտանի   Հանրապետության   կառավարությունը 
 ո ր ո շ ո ւ մ  է.

1. Հայաuտանի Հանրապետության կառավարության 2012 թվականի դեկտեմբերի 27-ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին» N 1691-Ն որոշման մեջ կատարել հետևյալ փոփոխությունները և լրացումները.

1) որոշման 8.1-ին կետը «արձակուրդում» բառից առաջ լրացնել «ամենամյա» բառով.

2) որոշման N 1 հավելվածում`

ա. 2-րդ կետի 5-րդ ենթակետի «իէ» պարբերությունում «Դատական դպրոց» բառերը փոխարինել  «Արդարադատության ակադեմիա» բառերով.
բ. ուժը կորցրած ճանաչել «իը» ենթակետը.

գ. 10-րդ կետից հանել «և 2.4.10-րդ» բառերը.

դ. լրացնել հետևյալ բովանդակությամբ նոր 10.1-ին կետ.

«10.1. Սոցիալական փաթեթի հատկացումն ապահովելու մասին պայմանագիրը կողմերից մեկի նախաձեռնությամբ լուծվելու դեպքում բանկը շարունակում է սպասարկել սոցիալական փաթեթի այն շահառուների հաշիվները, որոնք որևէ ծառայության գծով ունեն չմարված պարտավորություններ, իսկ պատասխանատու ստորաբաժանումները շարունակում են սոցիալական փաթեթի գումարները փոխանցել շահառուների սոցփաթեթի այդ հաշիվներին` մինչև շահառուի պարտավորությունների լրիվ մարումը` սույն կարգի 11-րդ կետով նախատեսված կարգով: Պարտավորությունների մարումից հետո շահառուն իր սոցփաթեթի հաշիվը փակում է տվյալ բանկում և մինչև հաջորդ ամսվա սոցփաթեթի գումարի փոխանցումը, սոցիալական փաթեթի նոր հաշիվ է բացում այլ բանկում, որի վերաբերյալ տեղեկանքը, ինչպես նաև սոցփաթեթի գումարի փոխանցման վերաբերյալ դիմումը, սույն կարգի 6-րդ կետով նախատեսված կարգով` ներկայացնում է սոցփաթեթի փոխանցման համար պատասխանատու ստորաբաժանում: Շահառուի դիմումի հիման վրա սոցփաթեթի գումարները հաջորդ ամսվանից փոխանցվում են նրա սոցփաթեթի նոր հաշվին:».
ե. լրացնել հետևյալ բովանդակությամբ նոր 12.1-ին կետ.

«12.1. Սոցիալական փաթեթի հատկացումն ապահովելու մասին պայմանագիրը կողմերից մեկի նախաձեռնությամբ լուծելու դեպքում` սույն կարգի 10.1-ին կետով նախատեսված սոցիալական փաթեթի նոր հաշվի վերաբերյալ տեղեկանքը ներկայացնելիս պատասխանատու ստորաբաժանումը պահանջում է նաև սույն կարգի 12-րդ կետի 1-ին կամ 2-րդ ենթակետերով նախատեսված տեղեկանքը:»,

զ. 19-րդ կետի 3-րդ ենթակետի 3-րդ նախադասությունը շարադրել հետևյալ նոր խմբագրությամբ. «Հարկային մարմնից համապատասխան տեղեկատվությունը ստանում է բանկը` առցանց եղանակով կատարված հարցման միջոցով»:
3)  որոշման N 3 հավելվածը լրացնել հետևյալ բովանդակության 2.4.15-րդ կետով.

«2.4.15. պայմանագիրը լուծելու դեպքում կատարողը շարունակում է սպասարկել սոցիալական փաթեթի այն շահառուների հաշիվները, որոնք որևէ ծառայության գծով ունեն չմարված պարտավորություններ:».

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը
 
«Արդարադատության ակադեմիայի մասին»  Հայաստանի Հանրա​պե​​​տու​​թ​յան օրենքի (այսուհետ` Օրենք) 31-րդ հոդվածի 1-ին մասի համաձայն «Հայաստանի Հանրապետության դատական դպրոց» և «Դատախազական դպրոց» պետական ոչ առևտրային կազմակերպությունները լուծարվել են: Օրենքի 31-րդ հոդվածի 3-րդ մասի համաձայն` «Հայաստանի Հանրապետության դատական դպրոց» և «Դատախազական դպրոց» պետական ոչ առևտրային կազմակերպությունների  կողմից  իրականացվող ուսուցման ծրագրերը շարունակում է «Արդարադատության ակադեմիա» պետական ոչ առևտրային կազմակերպությունը:


2015 թվականի փետրվարին սոցիալական փաթեթի հատկացումն ապահովելու մասին պայմանագիր  (այսուհետ` Պայմանագիր) կնքած երկու բանկ ՀՀ կառավարության 2012թ. դեկտեմբերի 27-ի N 1691-Ն որոշմամբ (այսուհետ` Որոշում) սահմանված կարգով միակողմանիորեն լուծեցին Պայմանագիրը, դադարեցնելով սպասարկել սոցփաթեթի հաշիվները: Որոշմամբ ամբողջության կարգավորված չեն Պայմանագրի լուծման դեպքում սոցփաթեթի այն հաշիվների սպասարկման ընթացակարգերը, որոնք որևէ ծառայության մասով ունեն չմարված պարտավորություններ:

Նախագծով առաջարկվում է նաև լրացում կատարել Որոշման N 1 հավելվածի 19-րդ կետի 3-րդ ենթակետում` սահմանելով, որ նախորդ տարի աշխատողի կողմից ստացման ենթակա աշխատավարձից և ձեռնարկատիրական եկամուտներից հաշվարկված ու փաստացի մասնակիցների ռեեստր վարողին փոխանցված սոցիալական վճարների չափի մասին տեղեկատվությունը հարկային մարմինը և բանկը փոխանակում են բանկի կողմից կատարված հարցման հիման վրա:
2. Ընթացիկ իրավիճակը և տվյալ բնագավառում իրականացվող քաղաքականությունը

Որոշման N 1 հավելվածի 2-րդ կետի 5-րդ ենթակետով սահմանված է սոցիալական փաթեթի ծառայություններից օգտվելու իրավունք ունեցող պետական ոչ առևտրային կազմակերպությունների ցանկը, որի «իէ» և «իը» ենթակետերում նախատեսված են «Դատական դպրոց» և «Դատախազության դպրոց» պետական ոչ առևտրային կազմակերպությունների անվանումները:


Շահառուների պարտավորությունների մարման նպատակով պայմանագիրը լուծած բանկերին առաջարկվել է շարունակել այդ հաշիվների սպասարկումը մինչև պարտավորությունների մարումը, քանի որ նախորդ տարվա ընթացքում ձեռք բերած ծառայությունների մասով կատարված փոխանուցումների, այդ ծառայությունների արժեքի վերաբերյալ տեղեկատվությանը տիրապետում են պայմանագիրը լուծած բանկերը, բացի այդ Որոշմամբ սահմանված են այն փաստաթղթերը, որոնք հիմք են հանդիսանում սոցփաթեթի հաշիվներից փոխանցումներ կատարելու համար, որոնք մեկ այլ բանկում առկա չեն:

Որոշման 8.1-ին կետով նախատեսված է, որ աշխատողի արձակուրդում գտնվելու ժամանակ, համապատասխան փաստաթղթերի առկայության դեպքում, սոցփաթեթի տվյալ բյուջետային տարվա համար նախատեսված գումարները շահառուի հաշվին են փոխանցվում միանվագ: Հաշվի առնելով, որ ՀՀ աշխատանքային օրենսգրքով սահմանված են արձակուրդի մի քանի տեսակներ` ամենամյա, չվճարվող և այլն, իսկ ամենամյա արձակուրդը նախատեսված է հանգստանալու և աշխատունակությունը  վերականգնելու համար, ուստի Որոշման 8.1-ին կետով նախատեսված երաշխիքը կարող է տրամադրվել շահառուի ամենամյա արձակուրդում գտնվելու դեպքում:  


3. Կարգավորման նպատակը և բնույթը
Նախագծով առաջարկվում է`

· Որոշման N 1 հավելվածի 2-րդ կետի 5-րդ ենթակետի «իէ» պարբերությունում  «Դատական դպրոց» բառերը փոխարինել «Արդարադատության ակադեմիա» բառերով, իսկ  «իը» պարբերությունը ուժը կորցրած ճանաչել.
·  Որոշմամբ սահմանել Պայմանագրի լուծման դեպքում սոցփաթեթի հաշիվների սպասարկման ընթացակարգերը.
· հստակեցնել Որոշման 8.1-ին կետը` սահմանելով, որ  սոցփաթեթի տվյալ բյուջետային տարվա համար նախատեսված գումարները շահառուի հաշվին միանվագ է փոխանցվում նրա` ամենամյա արձակուրդում գտնվելու ժամանակահատվածում:
4. Ակնկալվող արդյունքը
Նախագծի ընդունմամբ ակնկալվում է 

· «Արդարադատության ակադեմիա» պետական ոչ առևտրային կազմակերպության աշխատողների սոցփաթեթից օգտվելու իրավունքը շարունակել.
· ամբողջացնել բանկերի կողմից սոցփաթեթի հաշիվների սպասարկման ընթացակարգը.
· Որոշման 8.1-ին կետով սահմանված երաշխիքը տարածել ամենամյա արձակուրդում գտնվելու դեպքերի վրա
· Կանոնակարգել բանկերի և հարկային մարմնի միջև Որոշման N 1 հավելվածի 19-րդ կետի 3-րդ ենթակետից բխող տեղեկատվության փոխանակման կարգը:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ` ՀՀ պետական բյուջեից լրացուցիչ միջոցներ չեն պահանջվի:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ  կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
Ա Մ Փ Ո Փ Ա Թ Ե Ր Թ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1.
	2.
	3.
	4.

	1.
	ՀՀ էկոնոմիկայի նախարարություն
30.06.2015թ. 01/29.7.3/5012-15 գրություն

	1. Նախագծի 1-ին կետի 2-րդ ենթակետը լրացնել զ. պարբերությամբ հետևյալ բովանդակությամբ.   

«զ. ուժը կորցրած ճանաչել 22.1 կետը:»  

2. Միաժամանակ, առաջարկում ենք սոցիալական փաթեթի հաշիվ սպասարկող բանկերի հետ քննարկել սոցիալական փաթեթի հանգստի ապահովման ծառայության շրջանակներում զբոսաշրջային փաթեթների և առանձին հյուրանոցային ծառայությունների ամրագրման, իրացման, փաստաթղթերի ներկայացման և հաշվետվության էկետրոնային միասնական համակարգի ներդրման հնարավորությունը:
	Չի ընդունվել:
2. Ընդունվել է ի գիտություն:

Առաջիկայում կքննարկվի բանկերի հետ:


	Որոշման N 1 հավելվածի 22.1-ին կետով նախատեսված ժամկետը  (այն է` հանգստի ապահովման ծառայությունից օգտվելու դեպքում սոցիալական փաթեթի շահառուն կանխավճարի փոխանցման հաշիվը կամ տեղեկանքը կամ հաշիվ ապրանքագիրը  պարտավոր է բանկ ներկայացնել մինչև այդ ծառայությունից օգտվելը կամ ոչ ուշ, քան այդ ծառայությունից օգտվելուց հետո 15 օրվա ընթացքում) ողջամիտ ժամկետ է շահառուի և բանկի համար: Հիշյալ դրույթով նախատեսված կարգավորումը բխում է նաև զբոսաշրջային օպերատորի տնտեսական շահերից` նկատի ունենալով, որ այն հստակեցնում է հետվճարային այդ գործընթացները: Բացի այդ, զբոսաշրջային օպերատորների և շահառուների միջև կնքվող պայմանագրերի  օրինակելի ձևում սահմանված է ծառայության համար վճարման ժամկետ, մասնավորապես` նախատեսված է պայմանագրի կնքումից հետո առաջին վճարման համար, որպես կանոն,  մինչև մեկշաբաթյա ժամկետ: Քննարկվող հարցի շրջանակներում հատկանշական է նաև, որ ՀՀ էկոնմիկայի նախարարության կողմից  որպես խնդիր ներկայացված է նաև զբոսաշրջային օպերատորներին և հյուրանոցային ծառայություններ մատուցող անձանց պատճառված անհարմարությունները` կապված գործատուների կողմից սոցփաթեթի գումարների ուշ փոխանցումներով:


	2.
	ՀՀ կենտրոնական բանկ
17.06.2015թ. 

N 15.1-07/000553-15 գրություն


	Որոշման N 1 հավելվածի 19-րդ կետի 3-րդ ենթակետի գործնական կիրառումը ներկայումս իրականացվում է ՀՀ տարածքում գործող այն բանկերի կողմից, որոնք սպասարկում են սոցիալական փաթեթի հետ կապված հարաբերությունները: Միևնույն ժամանակ, հայտնում ենք, որ կան բանկեր, որոնք որոշակի խնդիրներ են բարձրացնում վերը նշված դրույթում առկա այն արտահայտության հետ, որ «հարկային մարմնի և բանկի միջև փոխհամաձայնեցված կարգով» է կատարվում հարցումները, սակայն որևէ ձևով հստակեցված չէ այն:
Առաջարկում ենք, հնարավորության դեպքում փոփոխություն կատարել ՀՀ կառավարության 27.12.2012թ. N 1691-Ն որոշման մեջ` հստակեցնելով հարկային մարմնի և բանկի գործողությունների շրջանակը:
	Ընդունվել է:
	Նախագծի 1-ին կետի 2-րդ ենթակետը լրացվել է հետևյալ բովանդակությամբ «զ» պարբերությամբ.

«զ. 19-րդ կետի 3-րդ ենթակետը «փոխհամաձայնեցված» բառից առաջ լրացնել «պայմանագրի հիման վրա» բառերով»:

	3.
	ՀՀ ֆինանսների նախարարություն

05.05.2015թ. 

N 01/83-1/10953-15

գրություն
	Նախագծի վերաբերյալ դիտողություններ և առաջարկություններ չկան:
	
	

	4.
	ՀՀ բանկերի միություն

06.05.2015թ. 

N ՀԲՄ-2015-041 գրություն


	Նախագծի դ. կետով լրացված 10.1-ին կետում`

«պարտավորություններ» բառից հետո ավելացնել «, իսկ պատասխանատու ստորաբաժանումները շարունակում են սոցփաթեթի գումարների փոխանցումները` մինչև շահառուների պարտավորությունների լրիվ մարումը:» բառերը,

երրորդ նախադասությունը շարադրել հետևյալ խմբագրությամբ. «Մինչև հաջորդ ամսվա սոցփաթեթի գումարի փոխանցումը, շահառուն սահմանված կարգով նոր բանկում բացում է սոցփաթեթի հաշիվ, որի վերաբերյալ տեղեկանքը, ինչպես նաև սոցփաթեթի գումարի փոխանցման վերաբերյալ դիմումը, սույն կարգի 6-րդ կետով նախատեսված կարգով, ներկայացնում է պատասխանատու ստորաբաժանում:»:

Նախագծի դ. կետից հետո ավելացնել ե. կետ հետևյալ բովանդակությամբ.

ե. սույն կարգի 12-րդ կետում «դադարման» բառից հետո ավելացնել «ինչպես նաև սոցիալական փաթեթի հատկացումն ապահովելու մասին պայմանագիրը լուծելու դեպքում» բառերը, իսկ «արձակելն» բառից հետո ավելացնել  «ինչպես նաև սոցփաթեթի գումարները փոխանցելը» բառերը:
	Ընդունվել է:

Ընդունվել է:
	Նախագծի 2-րդ կետի «դ» ենթակետը շարադրվել է հետևյալ խմբագրությամբ.

«10.1. Սոցիալական փաթեթի հատկացումն ապահովելու մասին պայմանագիրը լուծելու դեպքում բանկը շարունակում է սպասարկել սոցիալական փաթեթի այն շահառուների հաշիվները, որոնք որևէ ծառայության գծով ունեն չմարված պարտավորություններ, իսկ պատասխանատու ստորաբաժանումները շարունակում են սոցիալական փաթեթի գումարները փոխանցել շահառուների սոցփաթեթի այդ հաշիվներին` մինչև շահառուի պարտավորությունների լրիվ մարումը` սույն կարգի 11-րդ կետով նախատեսված կարգով: Պարտավորությունների մարումից հետո շահառուն իր սոցփաթեթի հաշիվը փակում է տվյալ բանկում և մինչև հաջորդ ամսվա սոցփաթեթի գումարի փոխանցումը, սոցիալական փաթեթի նոր հաշիվ է բացում այլ բանկում, որի վերաբերյալ տեղեկանքը, ինչպես նաև սոցփաթեթի գումարի փոխանցման վերաբերյալ դիմումը, սույն կարգի 6-րդ կետով նախատեսված կարգով` ներկայացնում է սոցփաթեթի փոխանցման համար պատասխանատու ստորաբաժանում: Շահառուի դիմումի հիման վրա սոցփաթեթի գումարները հաջորդ ամսվանից փոխանցվում են նրա սոցփաթեթի նոր հաշվին:»:

Նախագծի 2-րդ կետի «ե» ենթակետով առաջարկվում է Որոշման N 1 հավելվածը լրացնել հետևյալ բովանդակությամբ 12.1-ին կետով.

«12.1. Սոցիալական փաթեթի հատկացումն ապահովելու մասին պայմանագիրը` կողմերից մեկի նախաձեռնությամբ լուծելու դեպքում սույն կարգի 10.1-ին կետով նախատեսված` սոցիալական փաթեթի նոր հաշվի վերաբերյալ տեղեկանքը ներկայացնելիս պատասխանատու ստորաբաժանումը շահառուից պահանջում է նաև սույն կարգի 12-րդ կետի 1-ին կամ 2-րդ ենթակետերով նախատեսված տեղեկանքը:»:

	5.
	ՀՀ արդարադատության նախարարություն

05.06.2015թ. N 01/14/6654-15
գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:


3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում համապատասխան փոփոխություններ և լրացումներ կատարելու անհրաժեշտությունն առկա է:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն:
1/ Նախագծի նախաբանում անհրաժեշտ է հղում կատարել նաև այն իրավական ակտին, որից բխում է նախագծի ընդունման անհրաժեշտությունը` հաշվի առնելով «Իրավական ակտերի մասին» Հայաստանի Հանրապետության օրենքի 43-րդ հոդվածի դրույթները. 
2/ Նախագծի 1-ին կետում «փոփոխությունները» բառից հետո անհրաժեշտ է լրացնել «և լրացումները» բառերը.
3/ Նախագծի 1-ին կետի 2-րդ ենթակետի «ե» պարբերության մեջ «նախատեսված» բառից առաջ «կետերով» բառն անհրաժեշտ է փոխարինել «ենթակետերով» բառով՝ հաշվի առնելով «Իրավական ակտերի մասին» Հայաստանի Հանրապետության օրենքի 41-րդ հոդվածի դրույթները:
7. Նախագիծն անհրաժեշտ է համապատասխանեցնել սույն եզրակացության 6-րդ կետին:


	 Ընդունվել է:
1/ Ընդունվել է:

2/ Ընդունվել է:

3/ Ընդունվել է:

Ընդունվել է:


	Եզրակացության 6-րդ կետի պահանջներին համապատասխան փոփոխություններ և լրացումներ են կատարվել Նախագծի նախաբանում, 1-ին կետում, 1-ին կետի 2-րդ ենթակետի «ե» պարբերությունում:
1/ Նախագծի նախաբանը լրացվել է «Հանրային ծառայության մասին» Հայաստանի Հանրապետության օրենքի 26-րդ հոդվածի 3-րդ մասին և «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 26-րդ հոդվածի 1-ին մասին» բառերով:
2/ Նախագծի 1-ին կետը «փոփոխությունները» բառից հետո լրացվել է «և լրացումները» բառերով.

3/ Նախագծի 1-ին կետի 2-րդ ենթակետի «ե» պարբերության մեջ «նախատեսված» բառից առաջ «կետերով» բառը փոխարինվել է  «ենթակետերով» բառով:
Նախագիծը համապատասխանեցվել է եզրակացության 6-րդ կետի պահանջներին:

	6.
	ՀՀ կենտրոնական բանկ
01.07.2015թ. 
N 15.1-07/000596-15 գրություն

	Նախագծով լրացվող 10.1 կետը ներառել Որոշմամբ հաստատված Հավելված 3-ում (Լիազոր մարմնի և բանկի միջև կնքվող` սոցիալական փաթեթի հատկացումն ապահովելու մասին պայմանագի օրինակելի ձև)` հաշվի առնելով այն հանգամանքը, որ նախատեսված փոփոխությունը կրում է պայմանագրային բնույթ, և համապատասխան դրա` Նախագծի մյուս կետերում կատարել փոփոխություններ:
	Ընդունվել է մասամբ:
	Նախագծի 1-ին կետը լրացվել է հետևյալ բովանդակությամբ նոր 3-րդ ենթակետով

«3)  որոշման N 3 հավելվածը լրացնել հետևյալ բովանդակության 2.4.15-րդ կետով.

«2.4.15. պայմանագիրը լուծելու դեպքում բանկը շարունակում է սպասարկել սոցիալական փաթեթի այն շահառուների հաշիվները, որոնք որևէ ծառայության գծով ունեն չմարված պարտավորություններ:»:
Միաժամանակ շահառուի սոցփաթեթի գումարների փոխանցումները գործատուի կողմից կանոնակարգելու նպատակով Նախագծով N 1 հավելվածը առաջարկվում է լրացնել   10.1-ին կետով:  


	7.
	ՀՀ ֆինանսների նախարարություն
01.07.2015թ. 

N 01/3-1/17082-15

գրություն


	«Հարկային մարմնից համապատասխան տեղեկատվությունը ստանում է բանկը` առցանց եղանակով, հարկային մարմնի և բանկի միջև փոխհամաձայնեցված կարգով կատարված հարցման միջոցով» նախադասությունը առաջարկվում է շարադրել հետևյալ խմբագրությամբ` 

«Հարկային մարմնից համապատասխան տեղեկատվությունը ստանում է բանկը` առցանց եղանակով կատարված հարցման միջոցով»:


	Ընդունվել է:
	Նախագծի 1-ին կետի 2-րդ ենթակետի «զ» պարբերությունը շարադրվել է հետևյալ խմբագրությամբ.

«զ. 19-րդ կետի 3-րդ ենթակետի 3-րդ նախադասությունը շարադրել հետևյալ նոր խմբագրությամբ. «Հարկային մարմնից համապատասխան տեղեկատվությունը ստանում է բանկը` առցանց եղանակով կատարված հարցման միջոցով»:





